
Tɛsalonikǝtɔwo
a

Ǝnyɔnudisa
Wema ǝla i nyi jǝŋkɔtɔ kǝ Pɔlu ŋrɔ ɖiɖa ǝhabɔbɔ Tɛsalonikǝtɔ

a, ye kidǝ Silasǝ kǝ wo gbǝ yɔnɔ bǝ Silvɛn a, kidǝ Timɔte i ŋrɔ ɛ.
Tɛsalonikǝ i nyi ǝdugan nǝ Masedwanidu, i lǝ Rɔmatɔ wo nyigbanji.
Pɔlu co ǝhabɔbɔ ǝdugan hunna tɔ gakǝmǝ i zɔn ǝmɔ zǝvǝ a tɔ nǝ
Mawu dɔ a (Amd 17:1-10); vɔ̀ a ŋ nɔ leena diŋdin o, ɖo Jifu kǝ leena
a wo tɔ àhwà ɛ. Kǝ i lǝ Kɔrɛnti a, i Timɔtǝ co Tɛsalonikǝ va, i va
nu sigbǝ wo rikǝ ɖɛ lǝ xɔsǝ mǝ i gbǝ l'ǝka caca mǝ ɖɛ kidǝ e a nǝ ɛ
(1:3-6). Ǝnǝ a jɔji nǝ ɛ i ì ŋrɔ wema a. Lǝ wema mǝ a, Pɔlu do akpǝ
nǝ Mawu dǝ Tɛsalonikǝtɔwo tamǝ, i do ŋusǝn ranmǝ nǝ xɔsǝtɔwo i
na wo kàka dǝji bǝ Àxotɔ la va (4:16) i amǝ kǝ xɔsǝ awo la nɔ àgbǝ
kidǝ e (5:10). Ne i Pɔlu tuta nǝ wema a kidǝ ǝnu kpramǝ wo a nǝ.
Ǝnyɔta kǝ lǝ wema a mǝ a ɖoo kǝ: Àxotɔ ye vava; Mawudɔ wɔwɔ.

Cocomǝ kǝ wema a hǝn awo kǝ
Pɔlu dǝ àkpǝ nǝ Mawu i kafu i (1--3)
Wo a zan amǝ ǝgbɛ sigbǝ Mawu jro mɔ a (4:1-12).
Àxotɔ ye vava (4:13--5:11).
Ǝnukpramǝ ŋgbǝsitɔ wo (5:12-22).
Pɔlu tu ǝta nǝ wema a (5:23-28)

1:0 Amǝdɔɖiɖa 17:1-10

Amǝcici

1 Ǝnyǝ Pɔlu, Silvain* kidǝ Timɔtǝ i ŋrɔ wema ǝla ɖiɖa ǝhabɔbɔ
Tɛsalonikǝtɔ kǝ nyi Mawu Dàdà kidǝ Àxotɔ Yesu Kriso tɔ a.

Mawu na na àfǝnu kidǝ fàfa mi.
Pɔlu do akpǝ nǝ Mawu dǝ Tɛsalonikǝtɔ wo xɔsǝ ta

2Mí do nǝ akpǝ nǝ Mawu gàɖǝsyaɖǝmǝ dǝ miawo see ta, i ɖo nǝ
ǝŋu mi gasyagamǝ lǝ mía ɖexo womǝ. 3Nyawo a, lǝ Mawumía Dada
ŋkɔ a, mí ɖo n'ǝŋu sigbǝ mi cɔ mia xɔsǝ sǝ wɔ ǝd̀ɔ mɔ a, sigbǝ mi wɔ
rɔǹrɔǹ dɔ mɔ a, kidǝ sigbǝ mi sǝnŋu lǝ mía Xotɔ Yesu Kriso ŋkuvi
ɖoɖo mǝ a. 4Nɔviwo, mí nya bǝ Mawu rɔn mi, i can mi nǝ mia nyi
yetɔwo. 5Ɖo Ǝŋǝnyɔɛ kǝ mí do nǝ mi a, ŋ́ nyi ǝnyɔ ɖǝɖǝ i mi nu nǝ
mi o, vɔ̀ a, mí do e nǝ mi kidǝ ŋusǝn kidǝ alɔ dǝ amǝ Gbɔǹgbɔǹ kɔkɔ
tɔ, kidǝ kàka dǝji kǝ mí ɖo nǝ ǝnyɔ a tɔ. Mi nya sigbǝ mí zan àgbǝ mɔ
lǝ miadomǝ, nǝ ǝnyɔɛ miatɔ tɔ a. 6Miawo, mi kpɔ dǝ sigbǝ mí zɔn
mɔ, kidǝ sigbǝ Àxotɔ zɔn mɔ a, i wɔ dǝji, ɖo mi sǝ vǝvǝ, gaŋkǝ mi xɔ
Mawunyɔ a kidǝ jìjɔ̀ kpɔkpɔ kǝ gbɔǹgbɔǹ kɔkɔ na nǝ amǝ a. 7Ǝnǝ a,
mi va zun kpɔdǝŋ nǝ xɔs̀ǝtɔ kǝ lǝ Masedwani kidǝ kǝ lǝ Akayii kanmǝ
awo see. 8Ɖo Àxotɔ ye nyɔ a, miagbɔ i ì co, i amǝ sùgbɔ sǝ, ŋ nyi
Masedwani kidǝ Akayii ɖǝɖǝ i wo sǝ ǝnyɔ hunna lǝ o; vɔ̀ a, àfisyafi i
xɔsǝ kǝ mi wɔɖɛ lǝ Mawu mǝ a gban kpǝdo, kǝkǝ ŋ gbǝ hian bǝ mía
xonu dǝ ŋ o. 9Amǝ wo see i lǝ nu sigbǝ mi xɔ mí mɔ, gàkǝmǝ mí va
miagbɔ a, amǝ wo see i lǝ nu sigbǝ mi gbǝ ǝnu amǝsǝn wo ɖɛ mɔ, i
va Mawu gbɔ a, i la sǝn Mawu àgbǝ̀ àgbǝ,̀ Mawu àdòdo a. 10Wu ǝnǝ

* 1:1 Silvɛn i wo gbǝ yɔnɔ bǝ Silasǝ



3
a, mi nɔtǝ kpɔ Ǝvi a, Yesu nǝ a co sǝxo va. Yei Mawu nyɔ co amǝ
kuku wo mǝ, nǝ à xɔ mí lǝ Mawu xomǝfyɛn kǝ gbɔnɔ a mǝ.

Ǝdɔ kǝ Pɔlu wɔ lǝ Tɛsalonikǝ a

2 Nɔviwo, mia ŋtawo mi nya gaŋji bǝ, miagbɔ kǝ mí va a, ŋ́ nyi
gbalǝ o. 2Mi gbǝ nya bǝ, wo dǝ aya nǝ mí, i zu mí lǝ Filipu dugan

mǝ; vɔ̀ a, Mawu dǝ ŋusǝn mí, i mí do ye ŋǝnyɔɛ a nǝ mi, lǝ àhwà
wɔwɔ sùgbɔ mǝ. 3Nyawo a, mía nukpramǝ ŋ́ kanrɛn dǝ ǝnu àgɔ̀ ɖǝ
ji o, ŋ́ kanrɛn dǝ ǝnu makɔ makɔ ɖǝ ji o, kpɔ ŋ́ kanrɛn dǝ amǝ brǝɖu
nuɖǝ ji o. 4Wu ǝnǝ a, Mawu kpɔ bǝ mí jǝ i la do Ǝŋǝnyɔɛ a, ŋ nyi bǝ
mía do e, i la sǝ nyɔ lǝ àgbǝtɔwo si i o, vɔ̀ a, mí lǝ do e, i la sǝ nyɔ lǝ
Mawu kǝ do nǝ mia ji wo kpɔ a si. 5Mi nya bǝ mí ŋ́ cɔ amǝ brǝɖu ye
nyɔ ɖǝ nǝ amǝɖǝ kpɔ gbǝɖǝ o, kpɔ ŋ́ nyi ǝnuɖǝ i mí lǝ ji lǝ miasi, i
lǝ do Ǝŋǝnyɔɛ a nǝ mi o, Mawu ŋta co a ɖ'ǝkunnu nǝ mí. 6Mí ŋ́ ji bǝ
amǝɖǝ na kafu mí dandan o, mí ŋ́ lǝ ji i co miawo, nɔmi co amǝbu
ɖǝ gbɔ o. 7Gbɔx̀o mí co mí a zan mía cɛ kpakpa dǝ mia ji, cagbǝ
amǝdɔɖiɖa Kriso tɔ kǝ mí nyi a tɔ. Vɔ̀ a, mi ŋ́ wɔ ǝnǝ o, wugan ǝnǝ a,
gàkǝmǝ mí lǝ miagbɔ a, mí fa xomǝ dǝ mia ŋ, sigbǝ àjinɔ lǝ n'ǝbǝ nǝ
ǝv̀ia wo ǝnǝ. 8Kǝ mí rɔǹ mi ta ɖo a, ŋ́ nyi Ǝŋǝnyɔɛ Mawutɔ a ɖǝɖǝ
i mía do nǝ mi o; vɔ̀ a, mí sɔgbǝ̀ i la cɔ míagbǝ sǝ na dǝ mi a ta, ɖo
ǝvi vǝvǝ wo i mi nyi nǝ mí. 9Nɔviwo, mi ɖoŋ bǝ gàkǝmǝ mí lǝ do
Ǝŋǝnyɔɛ Mawutɔ a nǝ mi a, mí wɔ ǝd̀ɔ, i sǝ vǝv̀ǝ lǝ miadomǝ nyidɔn
kidǝ ǝz̀an, cagbǝ mí ŋ́ ka nɔ ǝk̀ɔji nǝ amǝɖǝkɛn o. 10Mi a ɖǝ ǝk̀unnu
nǝ mí, i Mawu ca la ɖǝ ǝk̀unnu nǝ mí bǝ, àgbǝ̀ kɔkɔ, àgbǝ̀ jɔjɔ, àgbǝ̀
kǝ amǝ ɖǝ ŋ́ ka kpɔ ǝnu jǝ àgɔ̀ ɖǝ do a, i mí zan lǝ miawo xɔsǝtɔ wo
domǝ. 11Mi gbǝ nya bǝ sigbǝ dàdà hǝn nǝ ǝv̀iwo mɔ a, i mí hǝn mia
domǝtɔ ɖeka ɖeka. 12Mí kpra ǝnu mi, i dǝ ǝŋusǝn ranmǝ nǝ mi, i na

lǝ byɔ mi sǝnŋu sǝnŋu bǝ mia gbǝ na nyɔ Mawu ŋkɔ. Mawu kǝ yɔ mi
dǝ ye fyɔ ɖuɖu, kidǝ ye kafu kafu mǝ a.

13Ǝnu kǝ dɔ i mí gbǝ do nǝ akpǝ nǝ Mawu lǝ gàɖǝsyaɖǝ mǝ a, ye
i nyi bǝ: Gàkǝmǝ mí nu Mawunyɔ a nǝ mi a, mi sǝ e, i xɔ ɛ dǝ aye
mǝ; mi ŋ́ xɔ ɛ sigbǝ àgbǝtɔ nyɔ ǝnǝ o, vɔ̀ a, mi xɔ ɛ bǝ Mawunyɔ.
Mawunyɔ i ì nyi nyawo, i kǝ mi xɔ ɛ ǝnǝ a, ǝ́ lǝ wɔ ǝd̀ɔ lǝ miawo
xɔsǝtɔ wo mǝ. 14Nɔvi wo, miacawo mi sɔ kidǝ Mawuhabɔbɔ kǝ wɔ
ɖeka kidǝ Yesu Kriso lǝ Judee awo, ɖo aya kǝ Jifu wo dǝ nǝ wo lǝ
leenu a, i miacawo dumǝtɔ wo dǝ nǝ mi. 15 Jifu wo i wu Àxotɔ Yesu,
i wu Mawugbǝɖotɔ wo; i gbǝ j'ǝyomǝ nǝ míacawo. Wó do xomǝfyɛn
nǝ Mawu, i trɔzun amǝwo see kǝtɔ. 16Wo jǝ nǝ àgbagba i a xǝ ǝmɔ
nǝ mí, nǝ mí ŋ́ ka sun ji i do ǝŋǝnyɔɛ a, nǝ amǝ kǝ ŋ́ nyi jifu awo, nǝ
Mawu na xɔ wo gan o. Ǝnu hunna kǝ wo wɔ a, àgɔ̀ i wo jǝ i sǝ kpǝ
nǝ kǝ wo jǝ ɖɛɖeca awo. Mawu xomǝfyɛn a jǝ wo ji.

Pɔlu ji bǝ ye a gbǝ kpɔ Tɛsalonikǝtɔ wo
17Nɔviwo, ǝnu kǝ kanmí a, ye i nyi bǝ: Co gàkǝmǝmí co lǝ miagbɔ

nǝ gàmǝ̀ hɔɖeka a, mí ŋ́ gbǝ l'ǝdu kidǝ mi o, vɔ̀ a, míaye lǝ miaji. Ǝjro
mí vǝvǝɖǝ bǝ mía gbǝ kpɔ mi; yeidɔ i mí gbǝ lǝ do wusǝn, i la sunji.
18Mí ɖo e bǝ mía gbǝ trɔ va kpɔ mi, i ǝnyǝ ŋta Pɔlu a, zǝ nǝǝnǝ ɖǝ i
ŋ tǝkpɔ i a va miagbɔ, vɔ̀ a, rɛgba grɔn ǝmɔ dǝ mí. 19Nyawo a, mía
ŋkuvi ɖoɖo ŋ gbǝ lǝ amǝɖǝ ji zǝn lǝ miawo ɖekɛn ŋ o, miawo i nyi
mía jìjɔ̀ kpɔkpɔ, i nyi dǝs̀ì ɖulǝji kuku tɔ nǝ mí, lǝ mía Xotɔ Yesu ŋkɔ
gàkǝmǝ à trɔva a. 20Miawo i nyi mía kafu kafu kidǝ mía jìjɔ nyawo.

3 Kǝ mí ŋ́ ka gbǝ tǝ nɔtǝ a, mí ɖo e bǝ míawo ɖǝɖǝ mi a ci Atɛnǝ,
2 i mi dɔ mía nɔvi Timote, kǝ nyi Mawu ye mǝsǝntɔ, i gbǝ nyi

mia hadɔwɔtɔa lǝ Kriso ǝŋǝnyɔɛ a dodo mǝ a, ɖiɖa mi. Mí dɔ ɛ ɖiɖa,

nǝ à va do ŋusǝn mi, i a na mi jìtrì dǝ mia xɔsǝ ŋ. 3Nǝ aya kǝ wo lǝ
do nǝ mi a, ŋ́ ka ku ǝwun ne amǝɖǝ lǝ miamǝ o; ɖo mia ŋtawo mi
nya bǝ Mawu i rɔn bǝ ǝnu na nyi ǝnǝ. 4Gàkǝmǝ mí lǝ miagbɔ a, mí
nu i nǝ mi bǝ mí a ɖu aya, yei lǝ jɔ ifia i mi lǝ kpɔ. 5Hunna i dɔ, i kǝ
nyǝ ŋ́ ka gbǝ tǝ nɔtǝ a, ŋ dɔ Timote ɖiɖa mi, nǝ à va kpɔ sigbǝ mia
xɔsǝ lǝ mɔ a; ɖo ŋ lǝ vɔnvɔn bǝ rɛgba amǝtɔkpɔtɔ ŋ́ ka va tǝ mi kpɔ
nǝ ǝd̀ɔ kǝ mí wɔ a na nyi gbàlǝ o.

6 Ifia Timote trɔ co miagbɔ va, i nu ǝnyɔnyɔɛ nǝ mi dǝ xɔsǝ kǝ mi
wɔɖɛ kidǝ rɔǹrɔǹ kǝ mi ɖo lǝ miaɖekiwo domǝ a ŋ. Ǝ́ nu nǝ mí bǝ
mi lǝ ɖowun mí gaɖesiaɖǝ mǝ kidǝ rɔǹrɔǹ, i mi lǝji a kpɔ mí sigbǝ
míacawo mí lǝji a gbǝ kpɔ mi a. 7Ǝnǝ a, nɔviwo, lǝ mía vǝv̀ǝ sǝsǝ
wo kidǝ lǝ mía yaɖuɖu wo see mǝ a, mi gbǝ na mí ǝj̀ìdodo, cagbǝ
xɔs̀ǝ kǝ lǝ miasi a tɔ. 8 Ifia, mí lǝ àgbǝ,̀ ɖo mi l'ǝtǝ nyɔŋ̀gbin lǝ Àxotɔ
mǝ. 9Ǝji lǝ jɔ mí sùgbɔ lǝ mía Mawu ŋkɔ cagbǝ miatɔ, i mí ŋ́ gbǝ
nya sigbǝ mía do àkpǝ nǝ ɛ mɔ o. 10Nǝ mí lǝ xodǝ nyidɔn kidǝ ǝz̀an
a, mí byɔ nǝ Mawu vǝvǝɖǝ bǝ na wɔ nǝ mía gbǝtrɔ kpɔ mi, nǝ ǝnu
kǝ hwe dǝ mi lǝ mia xɔsǝ ŋ a, mía cɔ ɛ kpee nǝ mi. 11Nǝ Mawu mía
Dada ŋta, kidǝ mía Xotɔ Yesu Kriso vǝ na hun ǝmɔ nǝ mí, nǝ mía
va miagbɔ. 12Àxotɔ na wɔ nǝ rɔnrɔn kǝ mi ɖo nǝ miaɖekiwo, i gbǝ
ɖo nǝ amǝ ɖeya wo a, na cin dǝji, sigbǝ rɔǹrɔǹ kǝ mí ɖo nǝ mi ǝnǝ.
13Hunna a, a dǝ wusǝn mi, i mia nyi amǝ kɔkɔ, i la nyi amǝ kǝ ŋ wo
ŋ́ ka kpɔ ǝnyɔ ɖekɛn nudo lǝ Mawu mía Dada ŋkɔ, gàkǝmǝ mía Xotɔ
Yesu Kriso la va kidǝ y'emǝ kɔkɔ wo a o.

Àgbǝǹɔnɔ kǝ nyɔ nǝ Mawu ŋkɔ a

4 Sǝyiji a, nɔviwo, mí kpra mi sigbǝ mi a zan àgbǝ̀ mɔ, i à nyɔ
Mawu ŋkɔ a, i mi lǝ zɔn dǝji vɔ. Mí lǝ dǝ akpǝ nǝ mi, i lǝ byɔ mi

vǝvǝ lǝ Àxotɔ Kriso ŋkɔ mǝ bǝ, mia gbǝ zan mia gbǝ nǝ à gbǝ nyɔ wu
ǝnǝ. 2Nyawo a, mi nya ǝnu kǝ Àxotɔ Yesu na ye gbǝ mí, i mí kpra
mi a. 3Ǝnu kǝ Mawu lǝji nǝ mi a, i nyi bǝ mi a nyi yetɔ, mi a nyi
amǝkɔkɔ, i mi ŋ́ ka wɔ nǝ ǝh̀asi o. 4Amǝ ɖesiaɖǝ na ɖǝ nyɔrun, i zan
àgbǝ̀ kǝ jǝ nǝ bùbù, i nyɔ Mawu ŋkɔ a.* 5Mi ŋ́ ka daci miadǝkiwo
ɖɛ nǝ ǝjro vɔɛn wo, sigbǝ amǝ kǝ ŋ́ dǝsi Mawu awo ǝnǝ o. 6Lǝ ǝnyɔ
hunna mǝ a, amǝ ɖǝ ŋ́ ka wɔ ǝvɔɛn dǝ nɔvi a, nɔmi a brǝ e ɖu o; ɖo
Ǝtɔhonɔ la dɔǹ ǝt̀o nǝ ǝnu hunna mɔki wɔtɔ wo see, sigbǝ mí nu i
nǝ mi vǝvǝɖǝ a. 7Ɖo Mawu ŋ́ yɔ mí bǝ mía wɔ àfǝnnu o; vɔ̀ a, ǝ́ yɔ
mí nǝ mía zan àgbǝ̀ kɔkɔ. 8Ǝnǝ a, amǝ kǝ gbǝ ǝnukpramǝ ǝlawo a, ŋ́
nyi àgbǝtɔ i ì gbǝ o, vɔ̀ a, Mawu kǝ na mi ye gbɔngbɔn kɔkɔ a i ì gbǝ.
9Mi ŋ́ gbǝ hian bǝ wo a ŋrɔ ǝnu nǝ mi dǝ nɔvi rɔnrɔn ŋ o; ɖo sigbǝ
mia rɔn mia ɖekiwo mɔ a, Mawu ŋta kpra mi vɔ. 10Sigbǝ mi wɔ ɛ nǝ
nɔvi kǝ lǝ Masedwani awo see ǝnǝ a, vɔ̀ a, mí gbǝ lǝ byɔ mi bǝ mi a
gbǝ wɔ ɛ wu ǝnǝ. 11Mi tǝkpɔ i nɔ àgbǝ lǝ fàfa mǝ, i mia lǝ nǝ ǝb̀ǝ nǝ
miaŋta ǝdɔ wo, mi wɔ ǝd̀ɔ kidǝ mialɔ wo, sigbǝ mí byɔ mi a. 12Ǝnǝ
a, amǝ kǝ ŋ́ xɔ Kriso sǝ awo, la ɖo bùbù nǝ mi; i mi ŋ́ ka nɔ ǝk̀ɔji nǝ
amǝ ɖǝ o.

Àxotɔ ye va va
13Nɔviwo, mí ji bǝ mia mɔŋjǝ sigbǝ amǝ kǝ ku awo nyɔ la va nyi

mɔ a mǝ nyɔŋ̀gbin, nǝ mi ŋ́ ka va nɔ ŋti kuku mǝ sigbǝ amǝ ɖeyawo
kǝ ŋ wɔ ŋkuvi ɖoɖo ɖɛ awo ǝnǝ o. 14Mí xɔsǝ bǝ Yesu ku, i gbǝ nyɔ
co l'ǝku; nǝnǝ kǝ i mí gbǝ xɔsǝ bǝ Mawu la to Yesu ji, i la nyɔ amǝ kǝ
ku awo dǝ àgbǝ̀ kidǝ e. 15Sigbǝ Àxotɔ ŋta ye nyɔ nu i mɔ a, i mí lǝ

* 4:4 Wo co wo a gbǝ ɖǝgɔmǝ bǝ: Amǝ ɖesyaɖǝ na zan yǝ ŋtiran dǝ kɔkɔji sigbǝ
i jǝ mɔ a.

nu nǝ mi bǝ, míawo kǝ la kpɔtɔ l'àgbǝ̀ lǝ Àxotɔ ye vava mǝ a, mí ŋ́ ka
jǝ ŋkɔ nǝ amǝ kǝ ku awo o. 16Mawu ŋta la ɖ'ǝgbǝ,̀ Mawuŋǝdotɔgan
yegbǝ la ɖi; i Mawu yǝ kpɛn ca la ɖi, Àxotɔ ŋta la va co jiŋkui, i amǝ
kǝ ku lǝ Kriso mǝ awo la nyɔ jǝŋkɔ. 17Hunna ŋgbǝ a, míawo kǝ la
kpɔtɔ l'àgbǝ̀ gànamǝ awo a, wo a cɔ mí kidǝ wo vǝ to àkpɔkpɔ̀ wo
mǝ yì jiŋkui, i mí a dogo Àxotɔ l'ayatomǝ, xotɔn a, mí a nɔ ǝd̀u kidǝ
Àxotɔ kǝkǝ sǝ yì. 18Yeidɔ a, mi cɔ ǝnyɔ hunna wo sǝ dǝ wusǝn ranmǝ
nǝ miaɖǝkiwo.

Amǝ ɖekɛn ŋ́ nya gàkǝmǝ Àxotɔ la va o

5 Nɔviwo, ŋ́ gbǝ hian bǝ ma ŋrɔ ǝnu ɖǝ nǝ mi dǝ azan, nɔmi
gàkǝmǝ Àxotɔ la va ŋ o. 2Ɖo miaŋta wo mi nya nyɔŋ̀gbin bǝ

Àxotɔ a ye vava zan la fyan mí sigbǝ frafitɔ va fian nǝ amǝ ǝz̀an mǝ
ǝnǝ. 3Gàkǝmǝ amǝ wo a nu bǝ: «Fàfa kidǝ vòvò» lɛ a, gànamǝ i ǝnu
a zɔn wo ji, i wo a crɔn, sigbǝ vǝv̀ǝ sǝsǝ zɔn nǝ nyɔrun kǝ fɔ ǝf̀u ɖɛ a
ji ǝnǝ, i amǝ ɖekɛn ŋ ka tǝ ŋ si lǝ mǝ o. 4Vɔ̀ a, nɔviwo, miawo mi ŋ́
lǝ zubrumǝ nǝ àzan hunna la fian mi sigbǝ frafitɔ ǝnǝ o. 5Ɖo miawo
see a kǝkrǝ vi i mi nyi, i nyi ŋkǝkǝvi. Mí ŋ́ nyi ǝz̀an tɔ o, kpɔ mí ŋ́ nyi
zubru tɔ o. 6Kǝ i nyi ǝnǝ a, mí ŋ́ ka dɔn arɔn sigbǝ amǝ ɖeyawo ǝnǝ
o; vɔ̀ a, mía nɔŋ nǝ míaye na l'ǝtǝ. 7Amǝ kǝ dɔn nǝ arɔn awo a, ǝzan
mǝ i wo dɔn nǝ ɛ, i amǝ kǝ nu nǝ aha mu awo a, ǝz̀an mǝ i wo nu nǝ
ɛ. 8Vɔ̀ a, míawo kǝ nyi ŋkǝkǝtɔ awo a, mí na nǝ míaye na l'ǝtǝ. Xɔs̀ǝ
kidǝ rɔǹrɔǹ na nyi ǝg̀àwu nǝ mí a do; xɔg̀an ye ŋkuvi ɖoɖo na nyi
ǝg̀àkuku nǝ mía cɔn. 9Ɖo Mawu ŋ́ yɔ mí, nǝ ye xomǝfyɛn na jǝ mía
ji o, vɔ̀ a, nǝ mía kpɔ xɔg̀an to mía Xotɔ Yesu Kriso ji. 10Yesu Kriso
ku dǝ mía tamǝ, cagbǝ nǝ mí l'agbǝ̀ nɔmi mí ku ca a, mía nɔ kidǝ e.

11Yeidɔ a, mi do wusǝn miaɖekiwo, i dǝ alɔ miadǝkiwo lǝ xɔsǝ mǝ,
sigbǝ mi lǝ wɔ ɛ vɔ̀ à.

Ǝnukpramǝ ŋgbǝsitɔ wo kidǝ amǝkankran
12Nɔviwo, mí lǝ byɔ mi bǝ mi a ɖo bùbù nǝ amǝ kǝ lǝ wɔ ǝdɔ lǝ

miadomǝ, i Àxotɔ can, i wo lǝ kpra ǝnu mi, i sǝ lǝ ɖǝ mi dǝ ǝmɔji
awo. 13Mi ɖo bùbù kidǝ rɔǹrɔǹ ganŋgan nǝ wo, cagbǝ ǝd̀ɔ kǝ wo lǝ
wɔ a tɔ. Mi nɔ ŋtifafamǝ lǝ miaɖeki wo domǝ. 14Nɔviwo, mí gbǝ lǝ
byɔ mi bǝ mia gbǝ nǝ ǝnyɔ nǝ kufyɛntɔ* wo, mi dǝ nǝ wusǝn ranmǝ
nǝ amǝ kǝ lǝ ŋtikuku* mǝ awo, mi dǝ nǝ alɔ amǝ kǝ ŋ́ wɔ ǝg̀an ɖɛ
awo, i mia xɔ nǝ jigbɔɖi dǝ amǝsyamǝ ŋ. 15Mi hǝn aye, nǝ amǝɖǝ ŋ́
ka cɔ ǝvɔɛn sǝ tu ǝvɔɛn fǝn o; vɔ̀ a, mi ji nɔ a wɔ ǝnyɔɛ nǝ miaɖǝkiwo,
i a wɔ nǝ ɛ nǝ amǝsyamǝ. 16Mi nɔ nǝ jìjɔ̀ kpɔkpɔ mǝ gàɖǝsyaɖǝ mǝ.
17Mi xo nǝ ǝɖ̀ǝ̀ gàɖǝsyaɖǝ mǝ. 18Mi do nǝ akpǝ nǝ Mawu lǝ ǝnu
ɖǝsyaɖǝ mǝ, ɖo ǝnu kǝ I lǝ ji co miawo kǝ l'ǝdu lǝ Kriso mǝ awo si
a nǝ. 19Mi ŋ́ ka grɔn ǝmɔ nǝ gbɔǹgbɔǹ kɔkɔ ǝdɔ o. 20Mi ŋ́ ka gbǝ nǝ
Mawugbǝɖotɔwo nyɔ o, 21vɔ̀ a, mi do nǝ ǝnuwo see kpɔ nyɔŋ̀gbin, i
lǝ nǝ kǝ nyɔ a dǝ àsi. 22Mi nɔ àzɔg̀ǝ nǝ ǝnuvɔɛn ɖǝsyaɖǝ.

23Nǝ Mawu kǝ na nǝ fàfa amǝ a ŋta na wɔ nǝ mi a nyi amǝ kɔkɔ
nyɔŋ̀gbin. Na cɔn alɔ mia gbɔǹgbɔǹ, mia luvɔ kidǝ mia ŋtiran see ji,
nǝ gbǝkikǝ mía Xotɔ Yesu Kriso la va a, wo ŋ́ ka kpɔ ǝnyɔ ɖǝ nu dǝ
mia ŋ o. 24Ɖo amǝ kǝ yɔ mi a, ǝg̀bǝjinɔtɔ i; ye i la wɔ ǝnu hunna wo
see. 25Nɔviwo, mi xo nǝ ǝɖ̀ǝ̀ nǝ míacawo. 26Mi ci xɔs̀ǝtɔwo see nǝ
mí, i kpra àsikɔ nǝ wo sigbǝ nɔjiwo ǝnǝ. 27Ŋ lǝ byɔ mi lǝ Àxotɔ ŋkɔ

* 5:14 Wo co wo a gbǝ nu bǝ: amǝ kǝ zan nǝ àgbǝ̀ ma zɔn dǝ ǝsǝ ji awo *

mǝ bǝ mia hrǝn wema ǝla nǝ xɔs̀ǝtɔ wo see. 28Mía Xotɔ Yesu Kriso
ye fǝnu na nɔ kidǝ mi.

a3:2 Lǝ wema ɖǝ o mǝ a, wo ŋrɔ bǝ Timote kǝ nyi Mawu hadɔwɔtɔ
a. I ǝbuwo gbǝ ŋrɔ bǝ Timotǝ ke nyi ǝh̀adɔwɔtɔ kidǝ Mawu a

